
Gwamnatin Amirka, ta hada hannu da Nijeirya, wajen Karfafa cibiyoyin mulkin
demokradiya, na tsawon shekaru, kuma za mu ci ga da gudanr da hakan. A lokacin
da jama’ar jihohin Ekiti da Osun ke shirin gudanar da zabubbuka, nan da watani
masu zuwa, domin zabar gwamnoninsu, ‘yan Nijeriya, da abokan Nijeriya, dake
duniya, za su sa idanun ganin an gudanar da zabubbukan cikin lumana, an kuma
amince da sakamakon abinda jama’a suka zaba.

Babu shakka, yana da muhimmanci, da kuma sha’awa, kan ganin irin yadda
wadanda za su lashe zabubbukan da kuma wadanda za su fadi, a jihohin na Ekiti
da Osun, za su kasance, kuma da irin yadda sakamakon zai shafi harkokin siyasar
Kasa, ga zabubbukan watan Fabrairu, mai zuwa. Bayan wannan kuma,
zabubbukan na jihohin Ekiti da Osun, suna da muhimmanci, domin irin abinda za
su bayyana game da jama’ar Nijeriya, bisa shirin zuwan watan na Fabrairun 2015 —
musamman, ya-Allah zabubbukan za su yiwu, da kuma irin Kimar da ‘yan Nijeriya
ke hangowa.

Yanzu kusan shekaruna biyu, a Nijeriya, kuma na ziyarci kowace jiha, cikin jihohi
17, dake kudancin Nijeriya, sau da yawa. Na yi magana game da mulkin
demokradiya, mai yiwuwa, dubban ‘yan Nijeriya, game da mulkin demokradiyya,
da zabubbuka da kuma tarihin abinda ya shafi Kasarku dangane da haka. Irin
darussan da na koya, tun lokacin da nake zantawa, suna da muhimmanci, matuka, a



wannan lokacin da za mu fuskanci ranakun zabubbukan na jihohin Ekiti da Osun,
da kuma babban zabe na Kasa, a badi.

Tantaunawar ta fayyace min cewa, zabubbuka, a Kasar nan, na zubar da mutunci.
Akwai irinsu, musamman zaben M.K.O. Abiola, da aka soke, a 1993, wanda
jama’ar Nijeriya suka Kaddara ya nuna irin abinda jama’a ke so. Jama’ar Kasashen
duniya, musamman Kasar Amirka, sun bayyana cewa, ana samun ci gaba, kamar
yadda aka gabatar da zabubbukan Nijeriya na 2011, fiye da sauran shekaru.
Amma, kafofin gudanar da zabubbukan sun sha saba wa jama’ar Nijeriya, a
zabubbukan Kananan hukumomi da jiha da kuma na Kasa baki daya — a shekarun
da suka shude. akwai dalilai, da dama, game da wannan gwasalewar, wadanda
suke da tarihi da kuma muhimmanci, a yau. Akwai kuma sauran rina, a kaba — ga
hukumar INEC, da jami’an tsaron Kasa, da ma daukacin manyan ‘yan siyasar
Nijeriya — wajen rike amanar gudanar da zabe.

Bayan gwasale imani da son jama’a, da kuma wannan zuba da mutuncin da ake yi,
ba za a rasa abinda zai biyo baya ba: shine ke sanya wadansu ‘yan sisayar su bijere
wa sakamakon zaben da bai yi ma su dadi ba, ta hanyar “haramta” shi, da kuma
yin barazana, ko kuma tayar da tarzoma. Irin ma kura-kuren da ake samu, a wajen
gudanar da zaben, na taimakawa wajen yin sama da fadin da wadansu ‘yan siyasar
ke yi, don Kara rura wuta da dagula bukatun daukacin jama’ar Nijeriya. Bayan
kuma dimbin canje-canjen da ake samu — na kawar da cin hanci da rashawa, da
inganta nuna gaskiya, da bunKasa harkokin mulkin na demokradiya, a siyasar
jam’iyyun Nijeriya — irin yadda ake fuskantar sha’anin ke rauraye mutuncin
mulkin demokradiya, a Nijeriya.

Lokacin ya yi, da jama’ar Nijeriya za su fara gudanar da zabubbukan da KOWA
zai yi “na’am” da sakamakonsu.

Ina kuma kokwanton irin yadda jama’ar Nijeriya, daga kowane bangaren siyasa, ke
lalata zabubbukan da suke tsammanin ba na adalci ba, wadanda ba su nuna
sakamakon abinda masu jefa Kuri’a suka yi. Irin haka kan faru, a kowane zabe, ba
tare da yin la’akarin da ma ko zaben ya yi kyau ba. Yayinda Kasar Amirka ke Kara
taimakawa, ga nufin Kalubalantar sakamakon zabubbukan, da za a iya gyarawa, ta
hanyar yadda ya kamata, ko akwai wani zabe, a cikin ‘yan shekarun nan, a
Nijeriya, da wani ko wadansu ba su #aba Kalubalanta ba, a gaban shari’a? Na
tabbata akwai, amma, abinda nake son nunawa, a nan shine: ma su tsayawa zaben
ba su taba amince da halaccin mafi yawan zabubbukan da ake yi, ba a Nijeriya.



Zan iya yin gardamar cewa, akwai kamannu, da dama, a tsakanin ‘yan siyasar
Amirka da Nijeriya, wajen halayensu, a ranakun gudanar da zabubbuka: na
sha’awar biyan bukatun son zuciyarsu da, ko kuma gabatar da manufofi; da neman
kushe na abokan hamayyarsu; da kuma nuna Karfin zuciyar cewa, “masu jefa
Kuri’a suna tare da ni”’ abinda kuma ke sa ake yin hasashen samun gagarumar
nasara.

Amma, kamar ina ganin da zarar an kammala zaben sai irin wannan kamannun
dake tsakanin ‘yan siyasar na Amirka da Nijeriya, sai ya gushe. Sai kuma abinda
ba a rasa ba, kashegarin zabe, inda wanda ya fadi zaben, a Kasar Amirka, kan taya
abokin takararsa murna; ya kuma bayyana cewa ya fadi zaben (musamman zaben
da ya janyo hankalin manema labaru), a kuma fara rufe ofisoshin yaKin neman
zabe da harkokin siyasa. Inda ba ya faruwa, a lokutta, da dama, bayan gudanar da
zaben, sai fa ko idan babu tazara a yawan Kuri’'un da suka nuna cinye zaben, dake
bukatar da a sake Kidaya. Idan banda haka, dukan ranakun kashegarin zabubbuka,
ga ‘yan takara, tamkar “ba a taba yin komai ba.” Amma, a Nijeriya, kashegarin
ranar zabe, ga ‘yan takarar da suka sha kaye, tamkar ranar aka fara takarar — da
kuma Kalubalantar sakamakon zaben a gaban shari’a.

Ina son yin tambayoyi biyu: yaushe Nijeriya ta kai ga matsayin da dan takarar da
ya fadi zabe zai mutunta sakamakon zabe, ko ya Kalubalanci abinda aka bayyana?
Kuma, mafi muhimmanci shine, me dukan ‘yan Nijeriya ya kamata su yi, na ciyar
da Nijeriya gaba, ya zuwa wannan matsayi? Tambayar ta baya, kamar ba ta da
wata amsa. Zabubbuka, a Nijeriya ba za su taba yin kyau ba, a bana, ko badi,
amma za su ci gaba da ingantuwa, kuma kowane dan Nijeriya na da gudunmawar
da zai bayar.

Ga kuma wadanda ke da hannu game da harkokin zaben, akwai shawarwari uku,
da zai kai Nijeriya zuwa wannan matsayin:

Na farko, haifar da tashin hankali da kuma cin mutunci, da shagube, na daga cikin
abinda bai da dadin ji, a harkar mulkin demokradiyya, kuma ya kamata mu yi
watsi da shi, a harkokin siyasarmu da zamantakewa. Kasar Amirka na damuwa,
matuka, da irin wannan shaguben da ake yi, a cikin ‘yan makonnin nan, da
watanni, daf da Karatowar zabubbuka. Ba abin amincewa ba ne, kuma ba shi da
wani tasiri, bisa ga kare Kuri’'unka da na sauran jama’ar dake goyon bayanka,
domin wata takara. Babu wani alfanu, ko ma’ana, a rika barazanar tayar da
tarzoma, da zarar ana tuhumar wani ya kauce wa hanya. Mun damu, matuka, da
irin wannan barazanar ta “yin magudi da Kone-Kone”, dake fitowa daga bakunan
manyan ‘yan siyasa, a cikin makonnin nan. Wa zai amfana da irin wannan



shaguben? Kuma, me ya sa, talakan Nijeriya zai amince da irin wannan danyen
kalamin, musamman ganin irin abinda tarihi ke nuna ma na, game da tashe-tashen
hankullan bayan zabe, a Nijeriya, da kuma irin barnar da Kasar nan ke yi, a hannun
Kungiyar Boko Haram? Idan dan takara ya yi imanin akwai wata minaKisa, a zabe,
to, yana iya KoKarin ganin doka ta shigo ciki, domin gyara al’amari — ta hanyar
ajiye wakilan jam’iyya, a kowane lungun da aka amince ma su, alal misali, domin
shaida irin abinda ke faruwa — ko abinda bai faru ba. Wannan na daga cikin
dawainiyar shiga zabe, da kuma gina tafarkin mulkin demokradiyya. Tayar da
hankali ko barazana, wata niyya ce, ta fasa shiri, domin son zuciyar wadansu,
amma, ba don jama’a ba.

Na biyu, dole ‘yan siyasar Nijeriya su amince cewa, suna gurgunta harkokin
demokradiya, a duk lokacin da suka hana a kayar da su a wajen zaben gaskiya da
adalci. Ya kamata wadannan ‘yan siyasar su sake nanata wa kawunansu wadannan
kalaman, a yanzu ko kuma wani lokacin kafin Babban Zabe: “Yana iya yiwuwa in
fadl zaben idan aka gudanar da shi bisa adalci.” Ina iya yin watsi da wani misalin
abinda ke faruwa a zabubbuka, a Kasar Amirka, inda dayan dan takara ko
jam’iyyar siyasa kan samu wata hujjar cin zaben ko faduwarsa, kuma wannan zai
sa in ci zabe. Wani lokacin ko kangararren dan takara — wanda aka sani, kuma
wanda ke kan kujera — na iya faduwa zabe, warwas. Idan aka lura da irin fafitikar
zaben da ta yi, a 1994, Gwamnar Jihar Texas, Ann Richards, ta samu karbuwa, a
dukan fadin Kasa, kuma kashi 60, cikin 100, na jama’ar jihar ta Texas na sonta.
Amma, ta fadi zabe, warwas, inda dan takarar Jam’iyyar Republican, George W.
Bush ya lashe. Ko ita, ko wani wanda ke tare da ita, bai daga muryar cewa an yi
magudi ba — ta dai fadi zabe kawai, illa iyaka. Masu jefa Kuri’a na sonta, amma,
suka koma dayan gefen. Gaskiya ce, a dukan zaben gaskiya da adalcin da aka yi,
DOLE, a samu wanda zai fadi — idan kuma akwai jam’iyyun siyasa fiye da biyu,
kamar irin na Nijeriya, to, dole a samu ‘yan takarar da za su sha kaye. Ya kamata
‘yan takara da jam’iyyun siyasar Nijeriya, su fara amince da faduwar zabe, ba
domin abokan hamayyarsu ba, ko masu goyon bayansu. Demokradiyyar Nijeriya
na iya bunKasa, da zarar an fara haka.

Na uku, kuma na Karshe shine, Nijeriya tana da shimfidaddun dokoki da
sharuddan zabe — da Hukumar INEC ta shimfida, dangane da Dokokin Zabe, da
kuma jarogancin Tsarin Mulkin Nijeriya. To, a bi su. Wata wata hanya, ko mulkin
demokradiya, ko wani abun, da zai kawo dorewa, idan ana gurgunta harsashen
abinda ake amfani da shi. Sharuddan harkokin gudanar da zabe, sun danganci
yadda aka shimfida su. Wannan ba yana nuna cewa, sai an damu da abinda wata
jam’iyya ke yi ba — sai dai a damu da abinda kai da magoya bayanka ke yi. Tushen



wannan tambayar shine: abinda ka ke yi na taimakawa ga ginawa da kuma dorewar
harkokin zaben da ka ke son bar wa ‘ya’ya da jikoki da tattaba kunne gado?

Nijeriya ta sha baKar wahala wajen tabbatar da mulkin demokradiyyar da take bi,
kuma ‘yan Nijeriya na bukatar — sun kuma cancanci — zaman lafiya, da zaben
gaskiya, a Jihar Ekiti, a ranar 21 ga watan Yuni, da kuma a Jihar Osun, a ranar 9 ga
watan Agusta, da ma Kasar baki daya, a watan Fabrairun 2015. Shi ya sa wadannan
zabubbukan suke da muhimmanci. Kowane dan Nijeriya — tun daga shugabannin
jam’iyyu da ‘yan takara, ya zuwa ga talaka — ya kamata a yi abinda zai taimaka,
wajen cimma wannan burin, domin magance wannan rashin mutuncin.



